
Аnnоtаtsiyа: Ushbu mаqоlаdа Jizzax viloyati hududidagi avtomobil yo‘llari 

infratuzilmasini yanada rivojlantirish va bаhоlаsh bo‘yicha mа’lumоtlаr kеltirilgаn.  

Tаyаnch sо‘zlаr: muhаndislik inshооtlаri, gruntlаr, avtomobil yo‘llari, mеxаnik 

xоssаlаr, mustаxkаmlik, inshооt аsоsi, infratuzilma. 

 

Kirish. Respublikada oxirgi yillarda amalga oshirilayotgan va mintaqalarning 

sanoat salohiyatini oshirishga, shaharlar va qishloq aholi punktlari qiyofasini tubdan 

o‘zgartirishga qaratilgan keng ko‘lamli ijtimoiy-iqtisodiy islohotlar iqtisodiy aloqalar 

intensivligini oshirishning va mamlakat iqtisodiyotini rivojlantirishning muhim omili 

sifatida yo‘l-transport infratuzilmasini yanada jadal rivojlantirishni talab qiladi. 

Ilmiy-tаdqiqоt mеtоdlаri. Bu yo‘nalishda yirik infratuzilma ob’yektlarini 

qurish, zamonaviy avtomobil yo‘llari tarmog‘ini rivojlantirish, eng muhim tranzit 

transport yo‘llarini, shu jumladan “Toshkent - Termiz”, ”Samarqand - Buxoro - Olot”, 

”Gʻuzor - Buxoro - Qo‘ng‘irot - Beynau”, ”Toshkent - Chimyon - Chorvoq dam olish 

zonasi” transport yo‘llarini kompleks rekonstruksiya qilish va ta’mirlash bo‘yicha katta 

ishlar amalga oshirildi. 

Sirg‘ali mavzesini aylanib o‘tadigan yangi yo‘nalish bo‘ylab Toshkent avtomobil 

halqa yo‘lida to‘liq qatnov ta’minlandi. Toshkent, Nukus, Buxoro shaharlarida 

murakkab transport chorrahalari, shuningdek yirik aholi punktlarini aylanib o‘tish 

yo‘llari qurildi. 2022-2023-yillarda mintaqaviy avtomobil yo‘llarini rivojlantirish 

dasturi doirasida 4 ming kilometrdan ziyod xo‘jaliklararo avtomobil yo‘llari 

ta’mirlandi, shuningdek, 265 kilometrli umumiy foydalaniladigan avtomobil yo‘llarini 

qayta qurish ishlari bajarildi. 

Nаtijаlаr.  Shu bilan birga, avtomobil yo‘llarini qulay va shinam qilish, yo‘l 

harakatini axborotlar bilan ta’minlash, yo‘l bo‘yidagi infratuzilmani xalqaro standartlar 

talablariga muvofiq rivojlantirish bilan bog‘liq ko‘plab masalalarga hanuzgacha lozim 

darajada e’tibor qaratilmayapti. Quyidagilar bunday holatning asosiy sabablari 

hisoblanadi: 

birinchidan, avtomobil yo‘llarini qulay va shinam qilish hamda rivojlantirishga 

doir normativ hujjatlar xalqaro standartlarning zamonaviy talablariga mos kelmaydi. 

Jumladan, 1970 - 80 yillarda ishlab chiqilgan amaldagi standartlarni yangilash, shu 

jumladan svetofor bilan tartibga solish, yo‘ldagi to‘siqlarni, yo‘l ustiga chiziqlar tortish 

va yo‘l belgilarini qo‘llashga doir standartlarni yangilash talab etiladi; 

ikkinchidan, yo‘l belgilarini ishlab chiqarish va o‘rnatishga doir ishlarni tashkil 

etish hamda o‘tkazishga, yo‘l ustiga nur qaytaruvchi xususiyatga ega zamonaviy 

texnologiyalar asosidagi bo‘yoqdan, shuningdek, boshqa sifatli materiallardan 

foydalangan holda o‘chib ketmaydigan chiziqlar tortishga tizimli yondashilmayapti. 

Respublika avtomobil yo‘llarida o‘tkazilgan xatlov natijalariga ko‘ra 70 mingdan ortiq 

eskirgan yo‘l belgilarini almashtirish, shuningdek, qo‘shimcha ravishda 136 mingdan 

ziyod yangi ko‘rsatkichlar o‘rnatish zarurligi aniqlandi; 

uchinchidan, avtomobil yo‘llarini, ayniqsa xalqaro ahamiyatga molik avtomobil 

yo‘llarini ko‘rsatkich belgilari bilan, shu jumladan chet tillardagi ko‘rsatkich belgilari 

bilan jihozlash bo‘yicha ishlar yetarli darajada tashkil etilmagan; 

to‘rtinchidan, yo‘l infratuzilmasini rivojlantirish sohasida malakali kadrlar 

yetishmaydi, yo‘l harakatini tartibga solish sohasida shu sohaga ixtisoslashgan 

yetakchi xorijiy tashkilotlar bilan tajriba almashishni tashkil etishga doir ishlar tizimli 

olib borilmayapti. Jizzax viloyatining Mirzacho‘l tumanida, “Obod qishloq” davlat 

dasturi doirasida 23,1 km ichki hamda umumiy foydalanuvda bo‘lgan yo‘llar to‘liq 

asfaltlashtirildi. Bu esa – yo‘lsozlar tomonidan so‘nggi oylarda tumanda amalga 

oshirilgan ishlarning bir qismi, xolos. 

Qilingan ishlarni sarhisob qilganda – 12,6 km piyodalar yo‘lakchalari barpo 

etilgani, 218 dona yoritish tizimlari o‘rnatilgani, tuman markazidagi barcha bordyur va 

lotoklarning yangilangani, 5 ta avtobekat yangidan qurilgani, ko‘chalarda o‘rnatilgan 

215 ta yangi yo‘l belgilari, yo‘llarning atrofi to‘liq ko‘kalamzorlashtirilgani hamda 

boshqa ishlarni ham sanab o‘tish mumkin. 

Jumladan, tuman markazidagi va atrof qishloqlardagi “O‘zbekiston”, Amir 

Temur, Gagarin, Taraqqiyot, Humoyun Mirzo, “Paxtakor” kabi bir necha o‘nlab 

ko‘chalar, umumiy foydalanuvdagi 4R35 “Jizzax-Paxtakor-Do‘stlik-Gagarin-M-39 

yo‘lining 918-kilometri” hamda 4K261 avtomobil yo‘llari to‘liq ta’mirlandi.  

Muhоkаmаlаr. Bugungi kunda Baxmal tumanida umumiy uzunligi 1137 km dan 

ortiq avtomobil yo‘llari bo‘lib, shundan 280 km umumiy foydalanishda. Jumladan, 

uning 129 km – davlat, 151 km esa – mahalliy ahamiyatiga ega. Ayni paytda tumanga 

kiraverishdagi “O‘smat-Baxmal qishlog‘I” avtomobil yo‘lining 35 kilometrlik qismida 

joriy ta’mirlash ishlari olib borildi, bu yo‘llarning yaxshilanishi – ayniqsa, 

haydovchilar uchun yaxshigina qulaylik bo‘lishi turgan gap. Yo‘llarni ravon qilish va 

uning atrofida turli infratuzilma ob’ektlarini tashkil etish, tabiiyki, aholining turmush 

farovonligiga ham o‘zining ijobiy ta’sirini ko‘rsatadi.  

“Obod qishloq” dasturi doirasida tumanning Oqtosh QFY, Do‘stlik MFY da ham 

yo‘llarni ta’mirlash ishlari boshlab yuborilgan. Yana bir muhim jihat. Joriy yilda davlat 

rahbarining Jizzax viloyatiga tashrifi doirasida hudud imkoniyatlaridan samarali 

foydalangan holda ekoturizmni rivojlantirish, xususan yurtdoshlarimiz va xorijlik 

sayyohlarni Zomin turistik zonasiga jalb etish maqsadida bu manzilga olib boruvchi 

yo‘llar va uning atrofini obodonlashtirish bo‘yicha topshiriqlar berilgan edi. 

Xulоsа. Ayni kunlarda umumiy uzunligi 182 km bo‘lgan “Dashtobod-Zomin-

Baxmal-G‘allaorol shaharchasi” avtomobil yo‘lining Baxmal tumani hududidan 

o‘tuvchi deyarli 40 km lik qismida joriy ta’mirlash ishlari bosqichma-bosqich olib 

borilmoqda. 

Bugungi kunda G‘allaorol tumanida 1325 km avtomobil yo‘llari bo‘lib, shundan 

302 km umumiy foydalanishda. Yo‘lning 30 km xalqaro, 176 km davlat, 96 km esa 

mahalliy ahamiyatiga ega. Ayni paytda yuqorida to‘xtalib o‘tganimiz - Zomin turistik 

zonasiga olib boruvchi 182 km uzunlikdagi “Dashtobod-Zomin-Baxmal-G‘allaorol” 

avtomobil yo‘lining G‘allaorol tumanidan o‘tadigan qismi aniqroq aytsak, 166 va 182 

km lar oralig‘ida ta’mirlash ishlari yakuniga yetkazildi. M39 - “Olmaota-Bishkek-

Toshkent-Shahrisabz-Termiz” yo‘nalishining tuman hududidan o‘tuvchi yo‘lida esa 

qizg‘in ish jarayoni ketmoqda. 

